
				এই পাতাটির মুদ্রণ সংশোধন করা প্রয়োজন। 
আপনার চেয়ে আমার নিজের কল্পনাই ধৰ্ম্ম বিষয়ে আমার ভাল লাগে । আমি নিজের ইষ্টদেবতাকে নিজের চেয়ে বড় দেখি, নিজেকে দেখি হীন । আর, আপনার ইষ্টদেবতা যেন আপনার সম্মুখে প্রভাহীন হইয়া পড়েন । আমার তাই মনে হয়।... আপনি আমার জননীর মতই ভোগবিরক্ত উদাসীন। প্রয়োজনীয় ভোগ্য বিষয় অনাসক্তভাবে গ্রহণ করেন । আপনার হৃদয় তাহারই মত কারুণ্য ও মমতায় বিগলিত । কিন্তু, তার মত অসহিষ্ণু হঠাৎক্রোধী আপনি নহেন। আপনি বুদ্ধদেবের মত বলিতে শিথিয়াছেন, “আসক্তি ও প্রেম হইতেই শোক হয়, ভয় হয়। উহা হইতে বিপ্রমুক্ত ব্যক্তির শোক নাই, ভয়ই বা কোথায় ?” আপনি আপনার প্রিয় দেবতা নটরাজের মতই সন্ন্যাসী ত্যাগী, অথচ অৰ্দ্ধনারীশ্বর । সে নারী আপনার অন্তরলোকবাসিনী । আপনি তাহার মতনই জ্ঞানী, ধ্যানী, যোগী, আবার সঙ্গীতকলারসিক, নটনাথ । আপনি কখনও মুসলমান ফকির, কখনও হিন্দু আৰ্য্য ঋষি, কখনও বা খৃষ্টান বিশপ । আপনি বলেন, আপনি গুরু নন, গুরুমশাই নন, পণ্ডিত নন,— কিন্তু, আপনিই যথার্থ আচাৰ্য্য, শিক্ষক, অধ্যাপক । আপনিই পৃথিবীর দৈহিক মানসিক সামাজিক ও আধ্যাত্মিক সকল রোগের চিকিৎসক । আপনি ব্রাহ্মণ, ক্ষত্রিয় এবং বৈশ্ব । শূদ্রও আপনি । যখন আপনি জ্ঞানদাতা, তখন ব্রাহ্মণ। যখন পালক ও শাসক, তখন আপনি ক্ষত্রিয়, চক্রবর্তী, সাৰ্ব্বভৌম, সম্রাট । যখন কৃষিশিল্পের উদ্ভাবক তখন বৈশু, যখন সেবাধৰ্ম্মশিক্ষক তখন শূদ্র । আপনি এত নিরাসক্ত অথচ এমন স্নেহকরুণ ! আপনার টেলিফোনের কথা গুলি এমন স্নেহ ও করুণার অমৃতমাথা ! কি সৌভাগ্যে আপনাকে আশাতীত কল্পনাতীত রূপে পাইলাম, কি দুর্ভাগ্যের দুর্ভোগে হারাইতেছি ? আমার শৈশবে আপনি একজন সাধারণ লেখক বলিয়া গণ্য হইতেন, কিন্তু, তখনি চিরসুন্দর বলিয়া আপনার খ্যাতি ছিল। আপনি সৌন্দর্য্যের জনক, লক্ষ্মীর জনক । আমি আপনার বিরুদ্ধ পক্ষের কথাই চিরদিন শুনিয়া

